
ലും അറിഞ്ഞിരിക്ക കൊണ്ട ഇനാമത്തിന്ന വെണ്ടി മെപ്പടിതൊ
ല പല്ല നഖങ്ങൾ ഉണ്യാലിയെ ഏല്പിച്ചും അധികാരി മുഖ്യസ്ഥ
ന്മാരുടെ റിഫൊട്ടകൾ മൂന്നും ഇതൊടു കൂടി സന്നിധാനം മുമ്പാ
കെ അയച്ച വസ്തുത ബൊധിപ്പിച്ചിരിക്കുന്നു. എന്ന ൧൦൨൯മെ
ടം ൨൬൹ക്ക ൧൮൫൪മത മെയി മാസം ൭൹ പെരുന്തൽ മണ്ണ
 നിന്ന.

അസിഷ്ടാണ്ട കൽക്കട്ടൎക്ക.

വള്ളുവനാട താലൂക്ക താസീൽദാര ബൊധിപ്പിക്കുന്ന ഹരജി
 മെയി ൧൦൹ത്തെ സൎക്കലർ ൨ാം നമ്പ്ര കല്പനയും അതൊടു കൂടി
 അയച്ച ഇരിമ്പ അയിരിന്റെയും മറ്റും കാൎയ്യത്തിൽ അറിയെ
ണ്ടുന്ന വിവരങ്ങളുടെ ചൊദ്യകടലാസ്സും ൧൨൹ കിട്ടി. ൟ സം
ഗതിയെ കുറിച്ച ഹജൂരിൽനിന്ന മെയ്നി ൬൹ ൨൩ാം നമ്പ്രായി
 ഉണ്ടായ കല്പനയും ൧൦൹ കിട്ടിരിക്കുന്നു. കല്പനകളിൽ പറയുന്ന
 സംഗതികളെ കുറിച്ച അന്ന്യെഷണങ്ങൾ ചെയ്ത മറുപടികൾ
 എഴുതി വരുന്നു. അയിരിന്റെയും ഇരിമ്പിന്റെയും പണിത്തര
ങ്ങളുടെയും മാതിരികൾ അയപ്പാൻ രണ്ട കല്പനയിലും പറയുന്നു
ണ്ടാകകൊണ്ട രണ്ട വകക്കും പ്രത്യെകം പ്രത്യെകമായി അയ
ക്കെണമെങ്കിൽ ശിലവ എരട്ടിപ്പായിട്ട വരുന്നതാകയാൽ എല്ലാ
 മാതിരിയും ഒരുവക തയ്യാറാക്കി സന്നിധാനം മുമ്പാകെയൊ ഹജൂ
ൎക്കൊ ഒരു ദിക്കിലെക്കയച്ചാൽ മതിയാകുമൊ എങ്ങിനെയെന്നറി
യുന്നില്ലായ്കകൊണ്ട ആ വിവരത്തിന്നും ഇരിമ്പ വക പണി
കൊപ്പുകളിൽ തൊക്കുകൾ ഉടനെ ഉണ്ടാക്കി തീരെണ്ടതിലെക്കതാ
 മസവും ശീലവും കുറെ അധികം വെണ്ടി വരുന്നതാകയാൽ മു
മ്പെ ദ്രൊഹക്കാരൻ മുയ്തിയന്റെ കുടിയിൽനിന്ന എടുത്ത സന്നി
ധാനത്തിങ്കിൽ അയച്ചിട്ടുള്ള തിരി വെച്ച തൊക്കും നാടൻ ചട്ട
 പാത്തി തൊക്കും ഇതിലെക്ക മാതിരിക്ക എടുപ്പാനാവുമൊ ഏത
 പ്രകാരമെന്ന കല്പന അറിവാനായി വസ്തുത ബൊധിച്ചിരിക്കു
ന്നു, വിശെഷിച്ച മെൽ പറഞ്ഞ തൊക്കുകൾ എടുപ്പാനാവുന്ന
തല്ലെങ്കിൽ മെയി ൧൯൹ത്തെ ൧൬൮ ആം നമ്പ്ര പൊലീസ്സ റി
ഫൊട്ടൊട കൂടി സന്നിധാനത്തിങ്കലെക്കയച്ചിരിക്കുന്ന ദ്രൊഹകു
റ്റത്തിൽ പ്രവെശിക്കാൻ പൊകുന്നു എന്ന പറയുന്ന ഉണ്ണി കു
ഞ്ഞന്റെ തൊക്ക അതിലെ ൬ാം സാക്ഷി രായുവിന്റെ കയ്യിൽ
 പണയം ഉള്ളത ഇവിടെ വരുത്തി വെച്ചിട്ടുള്ളത ൫ ഉറുപ്പികക്ക
 വിലതീൎത്ത തരാമെന്ന അവര പറഞ്ഞിരിക്കുന്നു. വിസ്താരത്തി
ൽപ്പെട്ട തൊക്കാകകൊണ്ട ആയ്ത മെൽ പറഞ്ഞ വകക്കായിട്ട അ
വരൊട വാങ്ങുന്നതില്ക്ക വിരൊധം ഉണ്ടൊ എന്നറിവാനായി
ൟ വസ്തുതയും ബൊധിപ്പിച്ചിരിക്കുന്നു. ഒരു തൊക്ക പുതുതായി
 ഉണ്ടാക്കാൻ ഏകദെശം ഒരു മാസത്തൊളം താമസം വെണ്ടി വ

